گائیڈ برائے انتخابات
ووٹر آئی ڈی کے تقاضوں سے متعلق معلومات شامل ہیں 
اس گائیڈ برائے انتخابات میں درج ذیل معلومات شامل ہیں: 
· ووٹ ڈالنے کے لیے رجسٹر ہونا، بشمول مقررہ پتے کے بغیر کس طریقے سے رجسٹر کیا جائے 
· ووٹر آئی ڈی کے تقاضے 
· کون سے انتخابات میں تصویری آئی ڈی کی ضرورت ہوتی ہے؟
· تصویری آئی ڈی کی قبول شدہ اقسام 
· ووٹر اتھارٹی سرٹیفکیٹ کے لیے اپلائی کرنا 
· عارضی ووٹر اتھارٹی سرٹیفکیٹ حاصل کرنا  
· پولنگ اسٹیشن پر کیا توقع کی جائے 
· پولنگ اسٹیشن پر معاونت دستیاب ہے 
· ووٹ ڈالنے کے دیگر طریقے: ڈاک یا کسی نمائندے کے ذریعے ووٹ ڈالنا 
اس گائیڈ میں شامل معلومات انگلینڈ، اسکاٹ لینڈ اور ویلز میں کچھ انتخابات کے لیے کسی پولنگ اسٹیشن میں بالمشافہ ووٹ ڈالتے ہوئے تصویری آئی ڈی دکھانے کے تقاضوں ('ووٹر آئی ڈی کے تقاضے') سے متعلق ہیں۔ 
شمالی آئرلینڈ میں طویل عرصے سے ووٹ ڈالنے کے لیے تصویری آئی ڈی پیش کرنے کا تقاضا موجود ہے۔
ہمارے پاس electoralcommission.org.uk/voterID پر ایسے افراد کے لیے وسائل دستیاب ہیں جو گمنام طور پر ووٹ ڈالنے کے لیے رجسٹر ہیں یا جو ایسے کرنے کے اہل ہیں
[bookmark: Registering]ووٹ ڈالنے کے لیے رجسٹر ہونا
کسی مخصوص انتخاب میں ووٹ ڈالنے کے لیے رجسٹر ہونے کی ڈیڈلائن اس انتخاب کی تاریخ سے 12 کاروباری دن قبل ہوتی ہے۔ 
اگر آپ یو کے میں ووٹ ڈالنا چاہتے ہیں تو آپ کو چاہیے کہ پہلے ووٹ ڈالنے کے لیے رجسٹر ہوں۔ اگر آپ پہلے رجسٹر کروا چکے ہیں، تو آپ کو صرف رہائش گاہ بدلنے یا اپنا نام تبدیل کرنے کی صورت میں ہی دوبارہ رجسٹر کروانے کی ضرورت ہوتی ہے۔ ووٹ ڈالنے کے لیے رجسٹر ہونے کی ضرورت اور رجسٹر ہونے کا طریقہ، ووٹر آئی ڈی کے تقاضے متعارف کروائے جانے سے تبدیل نہیں ہوئے ہیں۔
اس جدول سے پتہ چلتا ہے کہ کون سا فرد انگلینڈ، اسکاٹ لینڈ اور ویلز میں رجسٹر کروا سکتا ہے:
	میں…
	میں انگلینڈ میں رہتا ہوں
	میں اسکاٹ لینڈ میں رہتا ہوں
	میں ویلز میں رہتا ہوں

	برطانوی، آئرش یا دولت مشترکہ کا اہل رکن ہوں جو کہ یو کے میں رہائش پذیر ہوں
	جی ہاں
(16 سال کی عمر سے)
	جی ہاں
(14 سال کی عمر سے)
	جی ہاں
(14 سال کی عمر سے)

	یو کے میں رہنے والے یورپی یونین (EU) کا شہری ہوں
	جی ہاں
(16 سال کی عمر سے)
	جی ہاں
(14 سال کی عمر سے)
	جی ہاں
(14 سال کی عمر سے)

	اہل غیر ملکی شہری ہوں
(اسکاٹ لینڈ یا ویلز میں مقیم کوئی ایسا فرد جسے یو کے میں داخل ہونے یا قیام کی اجازت ہو، یا کوئی ایسا فرد جسے اس قسم کی اجازت درکار نہ ہو)
	نہیں
	جی ہاں
(14 سال کی عمر سے)
	جی ہاں
(14 سال کی عمر سے)


اگرچہ آپ اسکاٹ لینڈ اور ویلز میں 14 سال کی عمر سے ووٹ ڈالنے کے لیے رجسٹر ہو سکتے ہیں، تاہم آپ درج ذیل انتخابات میں 18 سال کی عمر ہونے تک ووٹ نہیں ڈال سکتے: یو کے کی پارلیمنٹ کے عام انتخابات، یو کے کی پارلیمنٹ کے ضمنی انتخابات اور ری کال پیٹیشنز، اور پولیس اور کرائم کمشنر کے انتخابات (جو کہ صرف انگلینڈ اور ویلز میں ہی منعقد ہوتے ہیں)۔ آپ انگلینڈ میں 16 سال کی عمر سے ووٹ ڈالنے کے لیے رجسٹر ہو سکتے ہیں۔ 
ووٹ ڈالنے کی خاطر رجسٹر ہونے کے لیے کون اہل ہے، اس سے متعلق مزید معلومات ضمیمہ 1 میں شامل ہیں۔ 
کیا آپ اپنے علاقے میں انتخابات میں ووٹ ڈالنے کے اہل ہیں یہ چیک کرنے کے لیے اپنا پوسٹ کوڈ electoralcommission.org.uk/voter پر درج کریں یا 0800 328 0280 پر ہماری ہیلپ لائن کو کال کریں۔  
اگر آپ کے پاس مستقل پتہ ہے، تو آپ اب gov.uk/register-to-vote پر آن لائن رجسٹر ہو سکتے ہیں، یا gov.uk/government/collections/register-to-vote-paper-forms سے کاغذی قسم میں درخواست ڈاؤن لوڈ کر سکتے ہیں

جپسی، روما یا مسافر کمیونٹی کا جزو ہونے کی صورت میں ووٹ کے لیے رجسٹر ہونا
اگر آپ کسی مقام پر طویل مدت سے قیام پذیر ہیں یا مستقل رہائش میں مقیم ہیں، تو آپ اس پتے سے ووٹ ڈالنے کے لیے رجسٹر کروا سکتے ہیں۔ بصورت دیگر، آپ کو مقررہ پتے کے بغیر رجسٹر کروانا چاہیے۔
کسی مقررہ یا مستقل پتے کے بغیر رجسٹر کروانا
ایسا کرنے کے لیے آپ کو ایک فارم بعنوان 'انتخابی رجسٹریشن فارم برائے غیر مقررہ یا غیر مستقل پتے کا حامل فرد' پُر کرنا ہو گا اور تفصیلات فراہم کرنا ہوں گی کہ آپ اپنا زیادہ وقت کہاں صرف کرتے ہیں۔  یہ مقامی کونسل کے علاقے میں کوئی بھی جگہ ہو سکتی ہے۔
آپ یہ فارم gov.uk/government/publications/voter-registration-forms-paper-versions سے ڈاؤن لوڈ کر سکتے ہیں یا اپنی مقامی کونسل سے کاپی کی درخواست کر سکتے ہیں 
ان کی رابطے کی تفصیلات تلاش کرنے کے لیے:
•	 electoralcommission.org.uk/voter پر جائیں، یا
•	ہماری ہیلپ لائن کو 0800 328 0280 پر کال کریں
بے گھری کا سامنا ہونے کی صورت میں ووٹ کے لیے رجسٹر ہونا
عارضی رہائش میں رجسٹر کروانا 
اگر آپ عارضی رہائش میں مقیم ہیں جیسا کہ ہاسٹل، تو آپ اس پتے سے رجسٹر ہونے کے قابل ہو سکتے ہیں، بشرطیکہ آپ کا کسی اور جگہ مستقل پتہ نہ ہو۔ اگر آپ اس بارے میں ابہام کا شکار ہیں کہ آیا آپ کو یہی صورتحال درپیش ہے، تو آپ کو اپنی مقامی کونسل سے رابطہ کرنا چاہیے۔ 
کسی مقررہ پتے کے بغیر رجسٹر کروانا 
اگر آپ کا کوئی مقررہ پتہ نہیں ہے یا بے گھری کا سامنا ہے تو آپ پھر بھی ووٹ ڈالنے کے لیے رجسٹر ہو سکتے ہیں۔ رجسٹر کروانے کے لیے، آپ کو ایک فارم بعنوان 'انتخابی رجسٹریشن فارم برائے غیر مقررہ یا غیر مستقل پتے کا حامل فرد' پُر کرنا ہو گا، جو کے gov.uk/government/publications/voter-registration-forms-paper-versions پر ڈاون لوڈ کے لیے دستیاب ہے 
اپنی مقامی کونسل سے کاغذی کاپی کی درخواست کی جا سکتی ہے۔ اس فارم میں اُس پتے کے بارے میں پوچھا جاتا ہے جہاں آپ رجسٹر ہونا چاہتے ہیں۔ یہ آپ کے مقامی کونسل کے علاقے میں کوئی بھی جگہ ہو سکتی ہے جہاں آپ زیادہ وقت گزارتے ہوں، مثال کے طور پر ڈراپ ان شیلٹر، دکان یا پارک کا کوئی بنچ۔ اس فارم میں اس پتے کا بھی پوچھا جائے گا جہاں مراسلت، بشمول پول کارڈ وغیرہ بھیجا جا سکے۔ متبادل طور پر، آپ اس بات کا انتخاب کر سکتے ہیں کہ اسے اپنی مقامی کونسل سے حاصل کر لیں، تاہم ووٹ ڈالنے کے لیے آپ کو پول کارڈ درکار نہیں ہے۔
آپ کی مقامی سروس برائے بے گھری، ووٹ ڈالنے کے لیے رجسٹر ہونے میں آپ کی مدد کرنے کے قابل ہو سکتی ہے۔
آپ gov.uk/register-to-vote پر آن لائن رجسٹر کر سکتے ہیں۔ اگر ووٹ کے لیے رجسٹر ہوتے وقت آپ کو کسی قسم کی مدد چاہیے ہو، تو آپ اپنی مقامی کونسل سے رابطہ کر سکتے ہیں، آپ electoralcommission.org.uk/voter پر اپنا پوسٹ کوڈ داخل کر کے ان کے رابطے کی تفصیلات معلوم کر سکتے ہیں۔
[bookmark: Elections][bookmark: Accepted]کون سے انتخابات میں تصویری آئی ڈی کی ضرورت ہوتی ہے؟
انگلینڈ، اسکاٹ لینڈ اور ویلز میں موجود ووٹرز کو اب کچھ انتخابات میں بالمشافہ ووٹ ڈالتے ہوئے تصویری آئی ڈی دکھانے کی ضرورت ہوتی ہے۔ 
شمالی آئرلینڈ میں ووٹ ڈالنے کے لیے تصویری آئی ڈی پیش کرنے کا تقاضا طویل عرصے سے موجود ہے اور اسی لیے اس گائیڈ میں اس کا احاطہ نہیں کیا گیا۔
آپ کی تصویری آئی ڈی میں آپ کے نام کا، ووٹ رجسٹر کروانے کے لیے استعمال کردہ نام سے مماثل ہونا لازم ہے۔ 
درج ذیل جدول سے وضاحت ہوتی ہے کہ کون سے انتخابات میں تصویری آئی ڈی کا تقاضا کیا جاتا ہے:
	
	تصویری آئی ڈی درکار ہے

	انگلینڈ
	یو کے کی پارلیمنٹ کے عام انتخابات 
یو کے کی پارلیمنٹ کے ضمنی انتخابات اور ری کال پیٹیشنز
مقامی کونسل کے انتخابات اور ضمنی انتخابات
پولیس اور کرائم کمشنر کے انتخابات

	اسکاٹ لینڈ
	یو کے کی پارلیمنٹ کے عام انتخابات 
یو کے کی پارلیمنٹ کے ضمنی انتخابات اور ری کال پیٹیشنز

	ویلز
	یو کے کی پارلیمنٹ کے عام انتخابات
یو کے کی پارلیمنٹ کے ضمنی انتخابات اور ری کال پیٹیشنز
پولیس اور کرائم کمشنر کے انتخابات


تصویری آئی ڈی اسکاٹش پارلیمنٹ اور سینیڈ کے انتخابات، یا اسکاٹ لینڈ اور ویلز میں کونسل کے انتخابات اور ضمنی انتخابات میں مطلوب نہیں ہے
6


[bookmark: _Hlk114060446]تصویری آئی ڈی کی قبول شدہ اقسام
آپ پولنگ اسٹیشن میں ووٹ ڈالنے کے لیے تصویری آئی ڈی کی درج ذیل اقسام میں سے کوئی بھی استعمال کر سکتے ہیں۔
آپ کو ووٹ ڈالنے کے لیے تصویری آئی ڈی کی ایک قسم دکھانے کی ضرورت ہو گی، تاہم یہ اصلی ورژن ہونا چاہیے نہ کہ فوٹوکاپی۔ صرف مذکورہ بالا تصویری آئی ڈی کی مخصوص اقسام ہی قبول کی جائیں گی۔ قبول کردہ رعایتی سفری کارڈز* کی مکمل فہرست سمیت، کون سی اشکال قبول کی جاتی ہیں، کے بارے میں مزید معلومات کے لیے، ضمیمہ 2 ملاحظہ کریں۔  

	بین الاقوامی سفر
	ڈرائیونگ
	مقامی سفر
	عمر کا ثبوت
	دیگر حکومتی جاری کردہ دستاویزات

	پاسپورٹ
	ڈرائیونگ لائسنس (بشمول عارضی لائسنس)
بلیو بیج

	بعض رعایتی سفری کارڈز*
	PASS نشان (عمر کے معیارات کی اسکیم کا ثبوت) کا حامل شناختی کارڈ
	HM مسلح افواج کے سبکدوش افراد کا کارڈ (بشمول ڈیجیٹل ورژن)
اسکاٹش قومی استحقاق کا کارڈ 
بائیو میٹرک امیگریشن دستاویزات بشمول eVisas
ڈیفینس شناختی کارڈ 
قومی شناختی کارڈ





ووٹر کی تصویری آئی ڈی پر نام
آپ کی تصویری آئی ڈی پر وہی نام ہونا چاہیے جو آپ نے ووٹ ڈالنے کے لیے رجسٹر ہونے کی خاطر استعمال کیا ہے۔
صنف
آپ کو ایسی تصویری آئی ڈی دکھانے کی ضرورت نہیں ہے جس میں صنفی نشان دہی شامل ہو۔
زائد المیعاد تصویری آئی ڈی
زائد المیعاد تصویری آئی ڈی اس صورت میں قبول کی جائے گی کہ جب تصویر میں اتنی مماثلت باقی ہو کہ پولنگ اسٹیشن کا عملہ اس کی مدد سے آپ کو شناخت کرنے کے قابل ہو۔
اگر آپ کے پاس تصویری آئی ڈی کی قبول کردہ قسم نہیں ہو تو کیا کریں
اگر آپ کسی پولنگ اسٹیشن میں بالمشافہ ووٹ ڈالنا چاہتے ہیں، تاہم تصویری آئی ڈی کی کوئی قبول کردہ قسم نہیں ہے، تو آپ کو تو آپ کو ووٹر اتھارٹی سرٹیفیکیٹ کے لیے اپلائی کرنا چاہیے۔
[bookmark: Free]اگر آپ لاعلم ہیں کہ آیا آپ کے پاس تصویری آئی ڈی کی قبول کردہ قسم ہے یا نہیں، آپ electoralcommission.org.uk/voterID وزٹ کر سکتے ہیں یا ہماری ہیلپ لائن کو 0800 328 0280 پر کال کر سکتے ہیں۔ 
ووٹر اتھارٹی سرٹیفکیٹ کے لیے اپلائی کرنا
کسی مخصوص انتخاب میں استعمال کے حوالے سے ووٹر اتھارٹی سرٹیفکیٹ کے لیے اپلائی کرنے کی ڈیڈ لائن اس انتخاب سے 6 کاروباری ایام پہلے شام 5 بجے تک ہے۔
اگر آپ کسی پولنگ اسٹیشن میں بالمشافہ ووٹ ڈالنا چاہتے ہیں، تو آپ کو ووٹر اتھارٹی سرٹیفکیٹ کے لیے اپلائی کرنا چاہیے اگر آپ: 
· تصویری آئی ڈی کی کوئی قبول کردہ قسم نہیں رکھتے،
· ایسی تصویری آئی ڈی کی موجودہ قسم استعمال کرنے کے حوالے سے فکر مند ہیں جس پر صنفی نشان دہی ہے
· ابہام کا شکار ہیں کہ آیا آپ اب بھی اپنی آئی ڈی پر موجود تصویر جیسے نظر آتے ہیں 
· آپ کی تصویری آئی ڈی پر نام اس نام سے مماثل نہیں ہے جس سے ووٹ ڈالنے کے لیے آپ نے رجسٹر کیا ہے
اگر آپ پولنگ اسٹیشن پر بالمشافہ ووٹ نہیں ڈالنا چاہتے، تو اور طریقے بھی ہیں جن سے آپ ووٹ ڈال سکتے ہیں۔ اس گائیڈ کے سیکشن 'ووٹ ڈالنے کے دیگر طریقے' میں مزید معلومات دیکھی جا سکتی ہیں۔ 
ووٹر اتھارٹی سرٹیفکیٹ کے لیے اپلائی کرنے کے تین طریقے ہیں آن لائن، بذریعہ ڈاک یا بالمشافہ۔ 
ووٹر اتھارٹی سرٹیفکیٹ کے لیے اپلائی کرنے سے پہلے آپ کا ووٹ ڈالنے کے لیے رجسٹر ہونا ضروری ہے۔ جب آپ ووٹ ڈالنے کے لیے رجسٹر ہوں گے، تو آپ سے پوچھا جائے گا کہ آیا آپ کے پاس تصویری آئی ڈی ہے یا آپ ووٹر اتھارٹی سرٹیفکیٹ کے لیے اپلائی کرنا چاہتے ہیں۔ آپ سے یہ بھی پوچھا جائے گا کہ کیا آپ ووٹر اتھارٹی سرٹیفکیٹ کے استعمال کرنے کے بارے میں ہدایات، بریل، بڑے حروف، یا آسانی سے پڑھنے جانے کے قابل صورت میں حاصل کرنا چاہتے ہیں۔
آن لائن اپلائی کریں
[bookmark: _Hlk121487867][bookmark: _Hlk121487199][bookmark: _Hlk121490061]درخواستیں یہاں آن لائن مکمل کی جا سکتی ہیں voter-authority-certificate.service.gov.uk
بذریعہ ڈاک اپلائی کریں
متبادل طور پر آپ کاغذی فارم مکمل کر کے اور اسے اپنے الیکٹورل رجسٹریشن افسر کو بھیج کر ووٹر اتھارٹی سرٹیفکیٹ کے لیے اپلائی کر سکتے ہیں۔ یہ فارم انگریزی میں اور متعدد قابل رسائی فارمیٹس میں دستیاب ہے۔
فارم gov.uk/government/publications/apply-for-a-voter-authority-certificate-by-post-if-youre-living-in-the-uk سے ڈاؤن لوڈ کیا جا سکتا ہے
بالمشافہ اپلائی کریں
آپ اپنے الیکٹورل سروسز کے دفتر میں بالمشافہ اپلائی کرنے کے قابل بھی ہو سکتے ہیں۔ 
کچھ علاقوں میں آپ کی مقامی کونسل آپ کی درخواست بذریعہ فون قبول کر سکتی ہے، خاص طور پر اگر آپ کی معذوری کی وجہ سے آپ کی کوئی خاص ضرورت ہو۔ 
درخواست کا عمل
ووٹر اتھارٹی سرٹیفکیٹ کے لیے اپلائی کرتے وقت، آپ کو اپنے بارے میں فراہم کرنا ہو گا:
نام
پتہ
تاریخ پیدائش
قومی انشورنس نمبر 
اگر آپ اپنے قومی انشورنس نمبر سے آگاہ نہیں ہیں، تو آپ اپنی تنخواہوں کی رسیدوں (پے سلپس) پر یا ٹیکس، پنشن یا مراعات کے بارے میں سرکاری خطوط پر اسے دیکھ سکتے ہیں۔ 
اگر آپ یہ تلاش کرنے سے قاصر ہیں، تو آپ پھر بھی اپنی درخواست مکمل کر سکتے ہیں، تاہم آپ کو شناخت کے ثبوت کی متبادل اقسام پیش کرنا ہوں گی، جس میں پیدائش کا سرٹیفکیٹ، بینک اسٹیٹمنٹ یا یوٹیلٹی بل شامل ہو سکتا ہے۔ اس کا بندوبست کرنے کے لیے الیکٹورل رجسٹریشن آفس آپ سے رابطہ کرے گا۔ 
اگر آپ کے پاس اپنی شناخت کا دوسرا کوئی بھی تسلیم شدہ ثبوت نہیں ہے تو آپ کسی ایسے شخص سے درخواست کر سکتے ہیں جو آپ کو جانتا ہو کہ وہ آپ کی شناخت کی تصدیق کرنے کے لیے الیکٹورل رجسٹریشن آفس کو ایک حلف نامہ فراہم کرے۔ الیکٹورل رجسٹریشن آفس ایک حلف نامے کے تقاضوں کے بارے میں مزید معلومات فراہم کر سکتا ہے۔
جب آپ ووٹر اتھارٹی سرٹیفکیٹ کے لیے اپلائی کر رہے ہوں اس وقت اپنی صنف بتانے کی ضرورت نہیں ہے، تاہم آپ جس نام سے ووٹ ڈالنے کے لیے رجسٹر ہوئے تھے آپ کو اسی نام سے اپلائی کرنے کی ضرورت ہو گی۔
تصویر فراہم کرنا
آپ کو ایک تصویر بھی پیش کرنے کی ضرورت ہو گی۔ تصویر کے لیے تقاضے پاسپورٹ کی تصاویر کے تقاضوں سے مماثل ہیں اور آپ کا سر اور کندھا لازمی نظر آ رہا ہو جبکہ سر ڈھانپا ہوا نہ ہو – ماسوائے کہ مذہبی یا طبی وجوہات کے لیے سر ڈھانپا گیا ہو۔ چہرہ کسی بھی صورت میں ڈھکا ہوا نہ ہو۔
اگر آپ کو اپنی تصویر کھینچنے میں کوئی مدد چاہیے ہو تو آپ کا الیکٹورل رجسٹریشن آفس آپ کے لیے ایسا کرنے کے قابل ہو سکتا ہے۔ وہ درخواست گزاروں کی تصاویر لینے کے لیے اپنے دفتر میں ایک جگہ فراہم کر سکتے ہیں۔ اضافی معاونتیں بھی دستیاب ہو سکتی ہیں، تاہم یہ علاقوں کے حساب سے متنوع ہو سکتی ہیں لہٰذا آپ کو اپنی مقامی کونسل سے رابطہ کر کے معلوم کرنا چاہیے کہ وہ کیا معاونتیں فراہم کر سکتے ہیں۔
تصویر کے لیے تقاضوں کے بارے میں مزید معلومات کے لیے، ضمیمہ 3 ملاحظہ کریں یا electoralcommission.org.uk/voterID پر جائیں
ووٹر اتھارٹی سرٹیفکیٹ کے لیے اپلائی کرنا 
اگر آپ کو اپنی درخواست مکمل کرنے میں مدد چاہیے ہو، تو آپ کو اپنے الیکٹورل رجسٹریشن آفس سے رابطہ کرنا چاہیے جو درخواست کے عمل کے بارے میں آپ کے کوئی سوالات ہونے کی صورت میں جواب دینے کے قابل ہو گا۔ آپ electoralcommission.org.uk/voter پر اپنے پوسٹ کوڈ کا اندراج کر کے اپنے الیکٹورل رجسٹریشن آفس کی رابطہ تفصیلات تلاش کر سکتے ہیں
آگے کیا ہو گا
مقامی کونسل درخواست پر عمل کاری کرے گی اور ووٹر اتھارٹی سرٹیفکیٹ آپ کو بذریعہ ڈاک ارسال کرے گی، جس کے ساتھ اس کو استعمال کے طریقے کی وضاحت کرنے والی ہدایات بھی ہوں گی۔ درخواست میں پوچھا جائے گا کہ کیا درخواست دہندہ ہدایات بڑے حروف، بریل یا آسانی سے پڑھے جانے والی شکل میں وصول کرنا چاہے گا۔ ووٹر اتھارٹی سرٹیفکیٹ میں بالائی سرے پر دائیں جانب کونے میں ابھرا ہوا محسوس کیے جانے کے قابل نشان ہوتا ہے، تاکہ آپ کو اس کی شناخت میں مدد دی جائے۔ یہ نشان چار چھوٹے نقطوں پر مشتمل ہوتا ہے جو تین مرتبہ دوہرائے گئے ہوتے ہیں۔
[bookmark: _Hlk133933055]ووٹر اتھارٹی سرٹیفکیٹس کی زائد المیعاد تاریخ نہیں ہوتی، تاہم آپ کو اپنے ووٹر اتھارٹی سرٹیفکیٹ کی 10 سالوں کے بعد تجدید کروانی چاہیے۔
ووٹر اتھارٹی سرٹیفکیٹ کے لیے اپلائی کرتے وقت ووٹر جو ڈیٹا فراہم کرتے ہیں وہ الیکٹورل رجسٹریشن کے افسران کی جانب سے ڈیٹا پروٹیکشن کے ضوابط کے مطابق محفوظ طریقے سے اسٹور کیا جائے گا۔ 
[bookmark: Polling]عارضی ووٹر اتھارٹی سرٹیفکیٹ حاصل کرنا
اگر آپ درخواست کی ڈیڈلائن سے پہلے (انتخاب سے 6 کاروباری دن پہلے، شام 5 بجے) ووٹر اتھارٹی سرٹیفکیٹ کے لیے اپلائی کرتے ہیں، تاہم آپ کی مقامی کونسل کو لگتا ہے کہ یہ انتخابات میں استعمال کے لیے بروقت موصول نہیں ہو گا، تو وہ عارضی ووٹر اتھارٹی سرٹیفکیٹ جاری کریں گے۔ 
عارضی ووٹر اتھارٹی سرٹیفکیٹ صرف متعلقہ پولنگ دن کے لیے کارآمد ہو گا اور آپ کو یہ بالمشافہ طور پر حاصل کرنا ہو گا۔ 
سرٹیفکیٹ کو کسی مقام سے حاصل کرنے کے لیے متبادل انتظامات کرنا ممکن ہو سکتے ہیں جس کے لیے الیکٹورل رجسٹریشن آفیسر کے ہمراہ اتفاق کرنا ضروری ہو گا۔ 
آپ electoralcommission.org.uk/voter پر اپنے پوسٹ کوڈ کا اندراج کر کے متعلقہ الیکٹورل رجسٹریشن افسر کی رابطہ تفصیلات تلاش کر سکتے ہیں
اگر درخواست کی ڈیڈلائن کے بعد آپ کا مستقل ووٹر اتھارٹی سرٹیفکیٹ کھو جاتا ہے، تو آپ ایک ہنگامی نمائندہ ووٹ کے لیے اپلائی کر سکتے ہیں۔ ہنگامی نمائندہ ووٹ کے لیے اپلائی کرنے کی ڈیڈلائن انتخاب کے دن شام 5 بجے تک ہے۔ 
اس حوالے سے مزید معلومات کے لیے کہ ہنگامی نمائندہ ووٹ کے لیے کس طریقے سے درخواست دی جائے، electoralcommission.org.uk/voter پر جائیں یا 0800 328 0280 پر ہماری ہیلپ لائن کو کال کریں۔
ووٹر اتھارٹی سرٹیفکیٹ کے لیے اپلائی کرنے کی ڈیڈلائن انتخاب سے 6 کاروباری دن پہلے شام 5 بجے ہے۔
پولنگ اسٹیشن پر کیا توقع کی جائے
انتخاب کے دن پولنگ اسٹیشنز صبح 7:00 بجے سے رات 10:00 بجے تک کھلے ہوں گے۔
انتخابی دن سے تقریباً دو ہفتے قبل، پولنگ اسٹیشن کے مقامات کے حوالے سے معلومات انتخابی کمیشن کی ویب سائٹ پر شائع کی جائیں گی۔ پولنگ اسٹیشن کا پتہ آپ کے پول کارڈ پر بھی ہو گا جسے آپ بذریعہ ڈاک وصول کریں گے۔  
پولنگ اسٹیشن کے اندر اور باہر علامتی بورڈ لگائے جائیں گے تاکہ آپ کو بتایا جا سکے کہ کہاں جانا ہے۔
آپ کے پولنگ اسٹیشن پہنچنے کے بعد، عملے کا ایک فرد:
1. آپ سے آپ کا نام اور پتہ پوچھے گا تاکہ وہ آپ کو انتخابی رجسٹر میں تلاش کر سکے؛
2. آپ کی تصویری آئی ڈی طلب کرے گا اور دیکھے گا کہ آیا یہ قابل قبول ہے؛ اور
3. آپ کو آپ کا بیلٹ پیپر دے گا اور معمول کے مطابق پولنگ بوتھ پر اسے مکمل کرنے کے حوالے سے آپ کو ہدایت دے گا
پولنگ اسٹیشن پر موجود عملہ آپ کی مدد کے لیے وہاں موجود ہے، اور تمام عملہ اس حوالے سے تربیت حاصل کرتا ہے کہ تصویری آئی ڈی کی حساس طور پر کیسے پڑتال کی جائے۔ 
وہ آپ کی تصویری آئی ڈی پر صنفی نشان دہی، پتہ، یا قومیت کی جانچ نہیں کریں گے۔ 
مقامی کونسلز یہ یقینی بنانے کے لیے ذمہ دار ہیں کہ انتخابات بخوبی منعقد ہوں اور یہ کہ سب ووٹر اپنا ووٹ ڈالتے ہوئے آرام دہ محسوس کریں۔ ان کی منصوبہ بندی کے حصے کے طور پر، انہوں نے پولنگ اسٹیشنز کو محفوظ جگہیں بنانے میں مدد کے لیے یہ سوچ لیا ہو گا کہ کون سے انتظامات ضروری ہیں۔
اگر آپ کے اس حوالے سے سوالات ہیں کہ آپ کی تصویری آئی ڈی کی کس طرح جانچ کی جائے گی، تو براہ کرم اپنی مقامی کونسل سے رابطہ کریں تاکہ یہ سمجھ سکیں کہ ووٹ ڈالنے میں آپ کی معاونت کے لیے مقامی سطح پر کون سے انتظامات کیے جائیں گے۔ آپ electoralcommission.org.uk/voter پر اپنے پوسٹ کوڈ کا اندراج کر کے ان کی رابطے کی تفصیلات تلاش کر سکتے ہیں
رازداری
ایک نجی جگہ دستیاب ہو گی تاکہ اگر آپ پسند کریں تو اپنی تصویری آئی ڈی کی جانچ کروانے کے لیے اس کا انتخاب کر سکیں۔ یہ الگ کمرہ یا نجی اسکرین کے ذریعے الگ کی گئی ایک الگ جگہ ہو سکتی ہے۔
آپ یہ درخواست کر سکتے ہیں کہ عملے کی خاتون رکن آپ کی تصویری آئی ڈی کی جانچ کرے۔ اگر ممکن ہوا تو یہ درخواست پوری کی جائے گی۔
اگر آپ چہرے کو ڈھانپنے کے لیے کوئی چیز پہنتے ہیں جیسا کہ نقاب، تو ایک شیشہ دستیاب ہو گا تاکہ آپ کی تصویری آئی ڈی کی پڑتال کیے جانے کے بعد آپ فوراً اسے دوبارہ پہن سکیں۔
اگر آپ طبی وجوہات کے سبب چہرے کو ڈھانپنے کے لیے کوئی چیز پہنتے ہیں اور اسے اندرون خانہ ہٹانے کو ترجیح نہیں دیتے، تو پولنگ اسٹیشن کا عملہ آپ کی تصویری آئی ڈی کی پڑتال باہر کرنے کے قابل ہو سکتا ہے۔ اگر آپ کے کوئی خدشات ہیں تو آپ اپنی مقامی کونسل سے رابطہ کر سکتے ہیں۔
کیا توقع کی جائے کے بارے میں مزید جانیں
اگر آپ اس حوالے سے مزید معلومات حاصل کرنا چاہتے ہیں کہ پولنگ اسٹیشن پر کیا توقع کی جائے، تو آپ کو اپنی مقامی کونسل سے رابطہ کرنا چاہیے۔ آپ electoralcommission.org.uk/voter پر اپنے پوسٹ کوڈ کا اندراج کر کے ان کی رابطے کی تفصیلات تلاش کر سکتے ہیں
[bookmark: _Hlk133500750]پولنگ اسٹیشن پر معاونت
اعانتی آلات
[bookmark: _Hlk134613399]تمام ووٹرز کو خودمختارانہ طور پر اور رازداری سے ووٹ ڈالنے کا حق حاصل ہے۔ ایسا کرنے میں آپ کی مدد کے لیے پولنگ اسٹیشن پر کچھ اعانتی آلات موجود ہوں گے۔
اگر آپ کی رسائی کی خاص ضروریات ہیں، تو یہ تلاش کرنے کے لیے اپنے پولنگ اسٹیشن کے لیے ذمہ دار کونسل سے رابطہ کر سکتے ہیں کہ کون سے اعانتی آلات دستیاب ہوں گے نیز ایسے کسی اضافی آلات کی درخواست کر سکتے ہیں جن کی آپ کو ضرورت محسوس ہو۔ 
کونسل یہ فیصلہ کرے گی کہ آیا درخواست کردہ آلات فراہم کیے جا سکتے ہیں یا نہیں۔ 
آپ 0800 328 0280 پر ہماری ہیلپ لائن کو کال کر کے یا electoralcommission.org.uk/voter پر اپنا پوسٹ کوڈ درج کر کے اپنی مقامی کونسل کی رابطے کی تفصیلات معلوم کر سکتے ہیں
معاونت کی دیگر صورتیں
اگر آپ کو پریزائیڈنگ افسر کی مدد معقول محسوس ہو، تو وہ ووٹ ڈالنے میں آپ کی مدد کر سکتا ہے۔ پولنگ کا عملہ مدد کے لیے موجود ہوتا ہے اور اگر آپ کے سوالات ہوں یا مدد چاہیے ہو تو آپ کو عملے کے کسی رکن سے سوال پوچھنے کی ترغیب دی جاتی ہے۔ 
[bookmark: _Hlk134620022][bookmark: _Hlk134197047]آپ کو محسوس ہوتا ہے کہ آپ اعانت کے بغیر پولنگ اسٹیشن پر ووٹ نہیں ڈال سکتے، اس میں آپ کی معذوری بھی شامل ہے، تو آپ مدد کے لیے کسی دوسرے فرد کو ہمراہ لا سکتے ہیں۔ 18 سال سے زائد عمر کا کوئی بھی فرد یہاں ووٹ ڈالنے میں مدد دینے کے لیے آپ کے ساتھ آ سکتا ہے:
یو کے کی پارلیمنٹ کے عام انتخابات، ضمنی انتخابات یا ری کال پیٹیشنز
انگلینڈ میں مقامی کونسل کے انتخابات 
انگلینڈ اور ویلز میں پولیس اور کرائم کمشنر کے انتخابات 
16 سال سے زائد عمر کا کوئی بھی فرد یہاں ووٹ ڈالنے میں مدد دینے کے لیے کسی فرد کے ساتھ آ سکتا ہے: 
اسکاٹش پارلیمنٹ کے انتخابات 
سینیڈ کے انتخابات
اسکاٹ لینڈ اور ویلز میں کونسل کے انتخابات
آپ کے ساتھی کو تصویری آئی ڈی دکھانے کی ضرورت نہیں ہو گی۔ 
اگر آپ کا ساتھی پولنگ بوتھ میں آپ کی معاونت کرے گا، تو آپ کو اپنی آمد پر پولنگ کے عملے کو اس بات سے آگاہ کرنا چاہیے۔ آپ کے ساتھی کو ووٹ ڈالنے میں آپ کی مدد کے لیے پولنگ بوتھ میں داخلے کی اجازت ہو گی۔
اگر میں پولنگ اسٹیشن پر مسائل کا سامنا کروں تو مجھے کیا کرنا چاہیے؟
اگر آپ پولنگ اسٹیشن پر کسی مسائل کا سامنا کریں یا اپنے تجربے کے حوالے سے رائے دینا چاہیں، تو آپ کو اپنی مقامی کونسل سے رابطہ کرنا چاہیے۔ 
ان کے رابطے کی تفصیلات تلاش کرنے کے لیے electoralcommission.org.uk/voter پر جائیں یا ہماری ہیلپ لائن کو 0800 328 0280 پر کال کریں۔
[bookmark: Other]ووٹ ڈالنے کے دیگر طریقے 
اگر آپ پولنگ کے دن پولنگ اسٹیشن جانے کے قابل نہیں ہوں گے، یا بالمشافہ طور پر ووٹ نہیں ڈالنا چاہتے، تو دیگر طریقے ہیں جن سے آپ ووٹ ڈال سکتے ہیں۔
بذریعہ ڈاک ووٹ ڈالنا
بذریعہ ڈاک ووٹ ڈالنے کے لیے تصویری آئی ڈی درکار نہیں ہے۔ 
کسی مخصوص انتخاب میں بذریعہ ڈاک ووٹ ڈالنے کے لیے اپلائی کرنے کی ڈیڈلائن اس انتخاب کی تاریخ سے 11 کاروباری دن قبل، شام 5 بجے تک ہے۔
[bookmark: _Hlk114831057]جب آپ پوسٹل ووٹ کے لیے اپلائی کرتے ہیں تو آپ کو اپنی تاریخ پیدائش، قومی انشورنس نمبر اور دستخط فراہم کرنے کی ضرورت ہو گی۔ اگر آپ اپنا قومی انشورنس نمبر فراہم کرنے سے قاصر ہیں، تو آپ کو درخواست میں اس کی وضاحت کرنے کی ضرورت ہو گی۔ آپ کی مقامی کونسل آپ سے رابطہ کرے گی تاکہ یہ تبادلہ خیال کیا جا سکے کہ شناخت کی دیگر کون سی اقسام آپ کو فراہم کرنے کی ضرورت ہو گی۔ جب آپ پوسٹل بیلٹ پیک مکمل کریں گے تو آپ کو ایک دفعہ پھر تاریخ پیدائش اور دستخط فراہم کرنے ہوں گے، تاکہ آپ کی شناخت کی تصدیق کی جا سکے۔
آپ کو بذریعہ ڈاک اپنا بیلٹ پیپر موصول ہو گا۔ آپ کو اپنا بیلٹ پیپرمکمل کرنے اور واپس کرنے کے لیے ہدایت پر عمل کرنا ہو گا، اور یقینی بنانا ہو گا کہ آپ اس کے اپنی مقامی کونسل میں بروقت واپس پہنچ جانے کے حساب سے وقت باقی رہنے دیتے ہیں۔ اگر آپ مناسب وقت پر اپنا پوسٹل ووٹ ڈاک سے ارسال نہیں کر سکتے، تو آپ اسے پولنگ کے دن اپنے پولنگ اسٹیشن یا اپنی مقامی کونسل کے آفس میں ساتھ لا سکتے ہیں۔ کوئی بھی فرد جو پوسٹل ووٹ کو دستی طور پر سپرد کرے گا اسے مکمل کرنے کے لیے ایک فارم دیا جائے گا۔ 
آپ کے پوسٹل ووٹ پیک میں یہ معلومات شامل ہوں گی کہ یہ جاننے کے لیے کس فرد سے رابطہ کیا جائے کہ اپنا پوسٹل ووٹ آپ کس کونسل دفتر میں دستی طور پر جمع کروا سکتے ہیں۔
کسی دوسرے نمائندے کے ذریعے ووٹ ڈالنا (کسی قابل بھروسہ فرد کو اپنی طرف سے ووٹ ڈالنے کی اجازت دینا)
آپ کسی نمائندے کے ذریعے ووٹ ڈالنے کے لیے اپلائی کر سکتے ہیں جس میں آپ کسی قابل بھروسہ فرد کو منتخب کرتے ہیں کہ وہ آپ کی جانب سے پولنگ اسٹیشن پر جائے۔
کسی مخصوص انتخاب میں کسی نمائندے کے ذریعے ووٹ ڈالنے کے لیے اپلائی کرنے کی ڈیڈلائن اس انتخاب کی تاریخ سے 6 کاروباری دن قبل، شام 5 بجے تک ہے۔
وہ فرد جسے آپ اپنی طرف سے ووٹ ڈالنے کے لیے منتخب کرتے ہیں اس کو آپ کے پولنگ اسٹیشن جانے کی ضرورت ہو گی۔ انہیں آپ کی نہیں بلکہ اپنی تصویری آئی ڈی دکھانے کی ضرورت ہو گی۔
نمائندے کے ذریعے ووٹ کے لیے اپلائی کرنے کی ڈیڈلائن گزر جانے کے بعد اگر کوئی ایسی ہنگامی صورت پیش آتی ہے کہ جس کا مطلب ہوتا ہے کہ آپ بالمشافہ طور پر پولنگ اسٹیشن نہیں جا سکتے، تو آپ انتخاب کے دن شام کے 5 بجے تک ہنگامی نمائندہ ووٹ کے لیے اپلائی کر سکتے ہیں۔ 
ڈاک یا نمائندے کے ذریعے ووٹ ڈالنے کے بارے میں مزید معلومات electoralcommission.org.uk/voter پر یا ہماری ہیلپ لائن 0800 328 0280 پر کال کر کے دستیاب ہیں۔


[bookmark: Appendix1]ضمیمہ 1: انگلینڈ، اسکاٹ لینڈ اور ویلز میں ووٹ ڈالنے کے لیے کون فرد اہل ہے؟
انگلینڈ میں ووٹ ڈالنے کے لیے رجسٹر کروانا
انگلینڈ میں ووٹ ڈالنے کے لیے رجسٹر ہونے کے لیے آپ کا درج ذیل میں سے ایک ہونا لازم ہے:
یو کے یا آئرش شہری
انگلینڈ میں مقیم دولت مشترکہ کا اہل شہری
یورپی یونین کا اہل شہری، یا یورپی یونین کا ایسا شہری جو انگلینڈ میں رہائش برقرار رکھنے کے حقوق رکھتا ہو
انگلینڈ میں ووٹ کے لیے رجسٹر ہونے کے لیے، آپ کا 16 سال یا اس سے زائد عمر کا ہونا بھی ضروری ہے۔ 
رجسٹر ہو جانے پر، آپ درج ذیل انتخابات میں ووٹ ڈال سکیں گے، ماسوائے کہ بصورت دیگر بیان کیا جائے:
یو کے کی پارلیمنٹ کے عام انتخابات، ضمنی انتخابات اور ری کال پیٹیشنز، 18 سال کی عمر سے (ماسوائے کہ آپ یورپی یونین کے شہری ہوں) 
مقامی کونسل کے انتخابات اور ضمنی انتخابات، 18 سال کی عمر سے
پولیس اور کرائم کمشنر کے انتخابات، 18 سال کی عمر سے 
اگر آپ لاعلم ہیں کہ کیا آپ ووٹ ڈالنے کے قابل ہیں، تو electoralcommission.org.uk/i-am-a/voter/which-elections-can-i-vote پر جائیں
اسکاٹ لینڈ میں ووٹ ڈالنے کے لیے رجسٹر کروانا
اسکاٹ لینڈ میں ووٹ کے لیے رجسٹر ہونے کے لیے، آپ کا 14 سال یا اس سے زائد عمر ہونا ضروری ہے۔ آپ پر درج ذیل میں سے کسی ایک حیثیت کا حامل ہونا بھی لازم ہے:
یو کے یا آئرش شہری
اسکاٹ لینڈ میں مقیم دولت مشترکہ کا اہل شہری
ایک 'اہل غیر ملکی' سے مراد کسی دوسرے ملک کا ایسا شہری ہے جس کو یو کے میں داخل ہونے یا قیام برقرار رکھنے کی اجازت ہو، یا کوئی ایسا فرد جس کو اس قسم کی اجازت درکار نہ ہو، بشمول یورپی یونین کے شہری کے
رجسٹر ہو جانے پر، آپ درج ذیل انتخابات میں ووٹ ڈال سکیں گے، ماسوائے کہ بصورت دیگر بیان کیا جائے:
یو کے کی پارلیمنٹ کے عام انتخابات، ضمنی انتخابات اور ری کال پیٹیشنز، 18 سال کی عمر سے (ماسوائے کہ آپ 'اہل غیرملکی قومیت یافتہ' ہوں)
اسکاٹش پارلیمنٹ کے انتخابات اور ضمنی انتخابات، 16 سال کی عمر سے 
مقامی کونسل کے انتخابات، 16 سال کی عمر سے
ویلز میں ووٹ ڈالنے کے لیے رجسٹر کروانا
ویلز میں ووٹ کے لیے رجسٹر ہونے کے لیے، آپ کا 14 سال یا اس سے زائد عمر ہونا ضروری ہے۔ آپ پر درج ذیل میں سے کسی ایک حیثیت کا حامل ہونا بھی لازم ہے:
یو کے یا آئرش شہری
ویلز میں مقیم دولت مشترکہ کا اہل شہری
ایک 'اہل غیر ملکی شہری' سے مراد کسی دوسرے ملک کا ایسا شہری ہے جس کو یو کے میں داخل ہونے یا قیام برقرار رکھنے کی اجازت ہو، یا کوئی ایسا فرد جس کو اس قسم کی اجازت درکار نہ ہو
رجسٹر ہو جانے پر، آپ درج ذیل انتخابات میں ووٹ ڈال سکیں گے، ماسوائے کہ بصورت دیگر بیان کیا جائے:
یو کے کی پارلیمنٹ کے عام انتخابات، ضمنی انتخابات اور ری کال پیٹیشنز، 18 سال کی عمر سے (ماسوائے کہ 'اہل غیرملکی شہری' ہوں) 
سینیڈ کے انتخابات اور ضمنی انتخابات، 16 سال کی عمر سے
مقامی کونسل کے انتخابات، 16 سال کی عمر سے
پولیس اور کرائم کمشنر کے انتخابات، 18 سال کی عمر سے (ماسوائے کہ آپ ایک 'اہل غیر ملکی شہری' ہوں)

[bookmark: Appendix2]
ضمیمہ 2: آئی ڈی کی قبول شدہ اقسام
انگلینڈ، اسکاٹ لینڈ اور ویلز میں جاری کردہ تصویری آئی ڈی کی قبول کردہ اقسام ہیں:
بین الاقوامی سفر
پاسپورٹ یا UK، کسی بھی چینل آئی لینڈز، آئل آف مین، کسی برطانوی سمندر پار خطے، کسی EEA ریاست یا کسی ایسے ملک کی جانب سے جاری کردہ پاسپورٹ کارڈز، جس کے شہری دولتِ مشترکہ کے شہری ہوں۔ اس میں آئرش پاسپورٹ کارڈ بھی شامل ہے۔
ڈرائیونگ
یو کے، شمالی آئرلینڈ، چینل آئیلینڈز، آئل آف مین یا کسی EEA ریاست میں جاری کردہ ڈرائیونگ لائسنس
ایک بلیو بیج
مقامی سفر
یو کے کی حکومت کی جانب سے اعانت کردہ بزرگ فرد کا بس پاس (انگلینڈ میں جاری کردہ)
یو کے کی حکومت کی جانب سے اعانت کردہ معذور فرد کا بس پاس (انگلینڈ میں جاری کردہ)
60+ لندن اوئسٹر فوٹوکارڈ ٹرانسپورٹ برائے لندن کی جانب سے اعانت کردہ
اسکاٹش قومی استحقاق کارڈ بشمول 'ینگ اسکاٹ کارڈ'، 'بزرگ فرد کا بس پاس' اور 'معذور فرد کا بس پاس'
60 اور زائد عمر کا ویلش کا رعایتی سفری کارڈ
معذور فرد کا ویلش رعایتی سفری کارڈ
عمر کا ثبوت
شناختی کارڈ جس میں عمر کے معیارات کی اسکیم کا ثبوت کا ہولوگرام شامل ہو (ایک PASS کارڈ)۔
دیگر حکومتی جاری کردہ دستاویز
HM مسلح افواج کے سبکدوش افراد کا کارڈ (بشمول ڈیجیٹل ورژن)
تمام اسکاٹش قومی استحقاق کے کارڈز 
eVisas بائیو میٹرک امیگریشن دستاویزات بشمول 
وزارت برائے دفاع کا فارم 90 (دفاعی شناختی کارڈ)
EEA کی ریاست کی جانب سے جاری کردہ قومی شناختی کارڈ
ووٹر اتھارٹی سرٹیفکیٹ
عارضی ووٹر اتھارٹی سرٹیفکیٹ
گمنام انتخاب کنندہ کی دستاویز


[bookmark: Appendix3]تصویری آئی ڈی کی قبول کردہ اقسام کی مکمل فہرست کے لیے electoralcommission.org.uk/voterID پر جائیں
ضمیمہ 3: ووٹر اتھارٹی سرٹیفکیٹ کی درخواست کے لیے تصویری تقاضے
تصویر کا انداز
تصویر لازماً آپ کی ہو:
چہرہ بالکل سامنے کی جانب ہو اور آنکھیں کیمرے کی جانب سیدھا دیکھ رہی ہوں
سر ڈھانپے بغیر چہرے اور کندھے کی قریب سے تصویر، ماسوائے کہ آپ نے مذہبی عقائد یا طبی وجوہات کی بناء پر کچھ پہنا ہوا ہو۔ آپ کا چہرہ کسی بھی صورت میں ڈھکا ہوا نہ ہو۔
کوئی اور فرد نظر نہ آ رہا ہو
چہرے کے سادہ تاثرات کے ساتھ اور آپ کی آنکھیں کھلی ہوں اور واضح طور پر دکھائی دیتی ہوں (مثال کے طور پر، دھوپ کے چشمے کے بغیر ہوں اور بالوں سے چھپی نہ ہوں)۔ براہ کرم نوٹ فرمائیں کہ اس صورت میں اس کا اطلاق نہیں ہو گا کہ جب آپ کسی معذوری کی وجہ سے ان تقاضوں میں سے کسی ایک کی یا دونوں کی تعمیل کرنے سے قاصر ہوں۔
تصویر کا معیار
آپ کی تصویر لازماً:
حقیقی شباہت رکھتی ہو، کوئی فوٹوشاپ یا فلٹرز نہ لگائے گئے ہوں
رنگین ہو 
سادہ، اور ہلکے پس منظر میں لی گئی ہو
اچھی طرح فوکس کی گئی ہو اور واضح ہو
'ریڈ آئی' اور ایسے سایوں سے پاک ہو جو چہرے کے لیے رکاوٹ ہوں یا عکس سے پاک ہو
خراب حالت میں نہ ہو
تصویر کا سائز
جب آپ آن لائن اپلائی کریں گے تو جو تصویر آپ فراہم کریں گے وہ لازماً:
لمبائی میں کم از کم 750 پکسلز اور چوڑائی میں 600 پکسلز کی ہو 
ایسی الیکٹرونک فائل میں ہو جو سائز میں 20MB سے زیادہ کی نہ ہو
جب آپ کاغذی فارم کا استعمال کر کے اپلائی کر رہے ہوں تو تصویر کو لازماً:
لمبائی میں کم از کم 45 ملی میٹرز اور چوڑائی میں 35 ملی میٹرز ہونا چاہیے
لمبائی میں 297 ملی میٹرز سے یا چوڑائی میں 210 ملی میٹرز سے زیادہ نہ ہو 

درج ذیل کے بارے میں مزید معلومات کے لیے:
ووٹ ڈالنے کے لیے رجسٹر ہونا
کن انتخابات میں تصویری آئی ڈی درکار ہوتی ہے
ووٹ ڈالتے ہوئے کون سے تصویری آئی ڈی قبول کی جائے گی
مفت ووٹر آئی ڈی کے لیے اپلائی کیسے کریں
electoralcommission.org.uk/voterID پر جائیں یا 0800 328 0280 پر کال کریں 
BSL صارفین SignLive کا استعمال کرتے ہوئے ہم سے رابطہ کر سکتے ہیں یا اگر وہ اسکاٹ لینڈ میں مقیم ہیں تو اسکاٹ لینڈ BSL سے رابطہ کریں

